
Band V., Nr. 1588, Seite 347-348
Propst Heinrich von Backnang ersucht als päpstlicher Konservator den

Bischof von Würzburg, den von dem Kloster Oberstenfeld nach Erledigung
der letzterem einverleibten Kirche in Eberstadt für diese präsentierten

Priester Konrad zu investiren.

Backnang, Ohne Jahr (1260). April 23.1

Reverendo in Christo patri ac domino . . Erbipolensi episcopo H. humilis
prepositus de Backenanc, ordinis sancti Augustini, Spirensis dyocesis, con-
servator a sed[e] apostolica deputatus, orationes in Christo devotas. Litteras
domini pape recepi in hec verba. Nun folgt die Urkunde 1136 (WUB, Bd.
IV, S. 201) von Papst Innozenz IV. von 1249 Dez. 23, und heißt es dann
weiter : Obtenta igitur indulgentia et gratia speciali a sede apostolica domine
abbatisse et conventui de Oberstenuelta ecclesiam de Eberstat, cui cura im-
minet animarum, vestre diocesis, in qua ius patronatus habent, convertendi
ac retinendi in proprios usus, reservata eiusdem vicario de ipsius proventibus
congrua porcione, qui vobis reverendo patri diocesano loci valeat de spirituali-
bus respondere, et intrandi auctoritate propria possessionem eiusdem ecclesie
quamprimum eam vacare contigerit, sicut ex litteris domini pape colligitur
evidenter, dicta abbatissa et conventus primum post impetracionem littera-
rum ad me super assumendo, michi onere conservacionis accesserunt, quod et
assumpsi. Postmodum sepedicta ecclesia ex morte domini prepositi de Hov-
ge2 bone memorie vacante in possessionem eius auctoritate a sede apostolica
eis indulta introierunt et prebendam de meo consilio et conscientia vicario
ad estimacionem XXX librarum Hallensium annuam statuerunt, Chunradum
sacerdotem honeste conversationis et boni testimonii nullum ecclesiasticum
beneficium habentem paternitati vestri presentantes, qui per vos admissus et
de eadem ecclesia investitus in spiritualibus vobis et archidiacono et capitulo
deservire nec non hospitalitatem valeat, prout domino beneplacitum fuerit,
exhibere. Pietati igitur vestre supplicandum duxi, quatinus ob reverentiam
sedis apostolice, tenuitate monasterii de Oberstenuelt etiam considerata, pre-
benda estimata admissa personam presentatam ad eandem de cura animarum
eiusdem ecclesie dignemini investire, ceteris proventibus eiusdem ecclesie usi-
bus monasterii de Oberstenuelt iuxta continenciam litterarum domini pape

aDer Schluss des Wortes fehlt, da die Urkunde durchlöchert ist.

1Mit Rücksicht auf die unten folgende Urkunde vom 1. Mai 1260 wohl in dieses Jahr
zu setzen.

2Stift Haug in Würzburg.

reservatis. De hoc quidem faciendo humiliter sanctitati vestre supplico et
auctoritate nichilominus domini pape vos, prout officii mei est, commoneo,
ita ut vestram diligentiam, si id effectui deputatum fuerit, sicut in domino
confido, summo pontifici valeam commendare. Et quamvis auctoritas sedis
apostolice cohercione non careat, ad cohercionem tamen contra excellenciam
vestre dignitatis modis omnibus desidero non artari.

Datum Backenanc, in die sancti Georii martyris.

—

Der Textabdruck folgt dem Original.

Das ehemals abhangende Siegel ist verloren.

